COLÁISTE PHÁDRAIG, BAILE ÁTHA CLIATH

(Coláiste de chuid Ollscoil Chathair Bhaile Átha Cliath)
______________________

SCRÚDUITHE AN tSAMHRAIDH 2002

______________________

An Chéad Scrúdú Ollscoile don Chéim B.Oid. (Acadúil/Gairmiúil)

agus don Chéim B.A. sa Léann Daonna

______________________

GAEILGE

An Chéad Pháipéar

Trí uair an chloig

1BOid Acadúil/1BA: Ceisteanna 1-5 le déanamh
An Ghaeilge Ghairmiúil: Ceisteanna 1-4 agus Ceist 6 le déanamh

1. Scríobh aiste (timpeall 600 focal) ar cheann amháin de na hábhair seo a leanas:

(i)
An caitheamh aimsire is fearr liom.

(ii)
Scríobh léirmheas ar an leabhar is fearr/is measa a léigh tú le déanaí NÓ an scannán is fearr/is measa a chonaic tú le déanaí.  Tabhair teideal an leabhair/an scannáin i do fhreagra.

(iii) Níor cheart do mhúinteoirí dul ar stailc.

(iv) “Ón chuma a bhí ar a haghaidh, thuig mé láithreach go raibh rud éigin uafásach ar fad tar éis tarlú…”  Ceap píosa cumadóireachta a mbeadh an abairt sin oiriúnach mar thús air.

(v) Uaigneas.

(vi) Is fearr an tsláinte ná na táinte.

2. Aistrigh an sliocht seo go Gaeilge:

I’m in first year in college and I share a house with three other students in Glasnevin.  It is a detached house and it has four bedrooms.  Three of the rooms are reasonably big but the fourth one is tiny.  The sitting-room is quite spacious but everything in it is old.  The good thing about it is that the rent is not too expensive and we only have to pay one hundred and twenty pounds a month each.  The landlord only comes over now and again to see if everything is alright.

There are the usual facilities in the house: a fridge, a cooker, a washing machine, an old television and an electric shower in the bathroom.  The other two students and I get on well together.

As well as going to lectures and tutorials in College, I have a part-time job.  I’m in a supermarket in the city centre and although the money is quite good, the work itself is really boring and I hope to give it up after Christmas.

3.  (a)
Abair cén inscne atá ag na hainmfhocail seo a leanas.  Scríobh an focal i do fhreagarleabhar agus cuir ‘f’ nó ‘b’ lena thaobh.

3.  (b)
Cuir an tAlt roimh na hainmfhocail seo a leanas agus déan cibé athrú is gá.  Scríobh na focail amach i do fhreagarleabhar.

4. Bhí cruinniú práinneach i rith na seachtaine ag Aire Stáit na Gaeltachta, Máire Ní Chochláin leis an Aire Oideachais agus Eolaíochta, an Dr. Mícheál Mac Conchoille, chun féachaint chuige nach gceapfaí múinteoirí sa Ghaeltacht feasta mura mbeadh Gaeilge acu.  Dúirt an tAire Stáit sa Dáil tráthnóna Déardaoin go mba ábhar mór imní di é seo.

I measc na ndaoine eile a bhí i láthair ag an gcruinniú Dé Céadaoin bhí cuid de na feidhmeannaigh is sinsearaí ó Údarás na Gaeltachta agus ón dá Roinn.  “Cuireadh go leor ceisteanna ar an Aire Oideachais agus Eolaíochta faoi chúrsaí oideachais sa Ghaeltacht agus faoi oideachas as Gaeilge i gcoitinne.”  arsa an tAire Stáit.  Dúirt sí freisin go mbeadh sraith cruinnithe idir an roinn s’aici féin agus ranna eile maidir le cúrsaí Gaeltachta agus Gaeloideachais.

Agus dúirt sí go raibh siad ag dul i ngleic leis an bhfadhb a bhain le ‘cumas múinteoirí maidir le múineadh agus feidhmiú trí mheán na Gaeilge i scoileanna na Gaeltachta.  “Tá an tAire ag scrúdú na ceiste,” arsa an tAire Stáit, agus d’aontaíomar faoi na chéad chéimeanna atá le tógáil sa phróiseas seo chun déanamh cinnte nach dtarlóidh rud mar seo ar chor ar bith amach anseo.”

Roghnaigh as an sliocht sin thuas:

(i) Sampla AMHÁIN de Shárchéim na hAidiachta AGUS sampla AMHÁIN d’Ainmfhocal Dílis.

(ii) Sampla AMHÁIN de Lagiolra AGUS samplá AMHÁIN de Thréaniolra.

(iii) Sampla AMHÁIN de Réamhfhocal Comhshuite AGUS sampla AMHÁIN de Fhorainm Réamhfhoclach.

(iv) Sampla AMHÁIN d’ainmfhocal baininscneach AGUS sampla AMHÁIN d’ainmfhocal firinscneach.

(v) Sampla AMHÁIN d’ainmfhocal sa Tuiseal Ginideach agus sampla AMHÁIN d’ainmfhocal sa Tuiseal Tabharthach.

5. [An Cúrsa Acadúil B.Oid./B.A. AMHÁIN]
Athscríobh na habairtí seo a leanas gan lúibíní i do fhreagarleabhar agus déan cibé athrú is gá:

(i) Tá siadsan (i: cónaí) le fada an lá i (Baile an Chaisleáin).

(ii) Beidh an aimsir níos (te) inniu ná inné, ach beidh sé níos (gaofar).

(iii) Is fearr liom bheith ann roimh (an t-am) nuair atá mé ag dul chuig (an fiaclóir).

(iv) Chuir sí ceist orm (6 + uair) faoin bpraghas sular cheannaigh sí na (10 + toitín) uaim.

(v) Tá saol (an mac léinn) i bhfad níos simplí ná saol (an léachtóir).

(vi) Tá an cúrsa níos (deacair) i mbliana ná mar a bhí sé anuraidh agus táimid i bhfad níos (gnóthach) freisin.

(vii) Chaill (8 + bean) agus (2 + fear) a gcuid postanna sa mhonarcha inniu.

(viii) Tá cuid againn (i + cónaí) in árasán agus tá an chuid eile den rang (i + cónaí) ar an gcampas.

(ix) Cuireann sé déistin (  ?  ) ach ní ligim (  ?  ) cur isteach (  ?  ).

(x) An bhfuil do chuid pleananna ceachta (ullmhaigh) agat go fóill?  Tá mo chuidse (pléigh) agam leis an Stiúrthóir i bhfad ó shin.

6. [An Cúrsa Gairmiúil B.Oid. AMHÁIN – ‘Litríocht do Dhaoine Óga’]

Ag tagairt do do rogha leabhar do pháistí i nGaeilge mar áis teagaisc, mínigh cén fáth a gceapann tú gur leabhar fiúntach é i gcomhthéacs mhúineadh na Gaeilge.

